
 
 KATHY HOCHULگورنر   2023/4/17 :فوری ریلیز کے لیے

 
 

 کی جانب سے صاف پانی، صاف ہوا اور گرین جابز ماحولیاتی بانڈ ایکٹ کو آگے بڑھانے کے لیے HOCHULگورنر 
  ریاست بھر میں سماعتی دورے کا آغاز

  
  پوری ریاست ذاتی اور مجازی سماعتی نشستوں کا ریاست گیر سلسلہ

  
ریاست بھر میں علاقوں کو بہتر بنانے اور ان کی حفاظت کے لیے ایک نسل میں ایک ہی بار ملنے والی فنڈنگ کے 

  مواقع
  

فوائد میں ماحولیاتی انصاف کو آگے بڑھانا، موسمیاتی تبدیلیوں کو کم کرنا، ملازمتیں پیدا کرنا، اور صحت عامہ کا 
  تحفظ شامل ہیں

   
  

بلین کے صاف پانی، $ 4.2 نے آج ریاست نیو یارک کے ہفتۂ ارض کی تقریبات کا آغاز Kathy Hochulگورنر 
 کے لیے ریاست بھر میں تعلیمی سماعتی دورے کا اعلان کرتے 2022صاف ہوا اور گرین جابز ماحولیاتی بانڈ ایکٹ 

ہوئے کیا۔ گزشتہ موسم خزاں میں ووٹرز کی جانب سے بھاری اکثریت سے منظور کیا گیا، بانڈ ایکٹ ماحولیاتی 
انصاف، موسمیاتی تبدیلیوں میں تخفیف، ساحل کی بحالی، سیلاب سے لچک، پانی کے معیار، کھلے آسمان تلے زمینوں 
کے تحفظ، تفریحی وسائل اور آلودگی سے پاک ملازمتوں میں سرمایہ کاری کو ترجیح دیتا ہے۔ دورہ عوام اور ممکنہ 

فنڈنگ کے درخواست دہندگان کو بانڈ ایکٹ کے بارے میں مزید جاننے کا موقع فراہم کرے گا، اور معاشرے کو ممکنہ 
  منصوبوں کی شناخت کے لیے تیار کردہ مسودے کے معیار پر غور کرنے کا موقع فراہم کرے گا۔

  
اگلے چند ماہ میں، بانڈ ایکٹ سماعتی دورہ پورے نیو یارک کا سفر کرے گا تاکہ ہمارے  " نے کہا،Hochulگورنر 

ماحول میں اس تاریخی اور اہم سرمایہ کاری کے بارے میں ریاست کے اہم عہدیداروں سے رابطہ قائم کرے۔ سماعتی 
دورہ عوام، بلدیات، اور دیگر ممکنہ درخواست دہندگان کو یہ جاننے کا موقع فراہم کرے گا کہ وہ کس طرح ان فنڈز کا 
فائدہ اٹھا سکتے ہیں تاکہ ریاست نیو یارک کو ہماری معیشت کو بڑھاتے ہوئے ہمارے آب و ہوا کے اہداف تک پہنچنے 

میں مدد ملے۔ چونکہ آج ہفتۂ ارض کا آغاز ہو رہا ہے، ہم تاریخی بانڈ ایکٹ کو نافذ کرنے کے منتظر ہیں جو ہمارے 
  ۔"علاقوں، ہمارے بنیادی ڈھانچے اور ہمارے سیارے کے لیے ایک سرسبز مستقبل تخلیق کرے گا

  
تاریخی صاف پانی، صاف ہوا اور گرین جابز ماحولیاتی بانڈ ایکٹ ریاستی تاریخ کا سب سے بڑا ماحولیاتی بانڈ ہے اور 

بلین دستیاب $ 4.2 کے بعد نیو یارک میں پہلا ہے۔ بانڈ ایکٹ ماحولیاتی اور علاقائی منصوبوں کے لیے 1996
کروائے گا جو کہ روزگار کے مواقع پیدا کرنے اور صاف سبز سکول پہل کاری میں خاطر خواہ سرمایہ کاری میں مدد 

 سے زائد کم وسائل والے سرکاری سکولوں کی خدمت کرے گا۔ اس بات کو تسلیم کرتے 1,000فراہم کرے گا جو 
ہوئے کہ کمزور آبادی منفی ماحولیاتی اور موسمیاتی تبدیلی کے اثرات سے غیر متناسب طور پر متاثر ہوتی ہے، بانڈ 

 فیصد فوائد پسماندہ علاقوں کی طرف بھیجے جائیں گے۔ خصوصاً، ماحولیاتی بانڈ ایکٹ اجازت 35ایکٹ کے کم از کم 
  : دیتا ہے

  بلین؛$ 1.5موسمیاتی تبدیلی کے خاتمے کے لیے  

  بلین؛$ 1.1بحالی اور سیلاب کے خطرے میں کمی کے لیے  



  ملین؛$ 650پانی کے معیار میں بہتری اور لچکدار بنیادی ڈھانچے کے لیے  

  ملین؛ اور$ 650کھلی جگہوں کے تحفظ اور تفریح کے لیے  

  ملین جو خاص طور پر ایکٹ میں مختص نہیں کیے گئے ہیں۔$ 300دیگر منصوبوں کے لیے  

  
تعلیمی سماعتی دورہ بانڈ ایکٹ کے فنڈز کی فراہمی کے طریقے میں باہمی تعاون اور عمل کی شفافیت کے لیے ریاستی 

عزم کا حصہ ہے۔ نشستوں میں بانڈ ایکٹ پر ایک پریزنٹیشن اور ریاستی ماہرین کے ساتھ فرداً فرداً بات چیت کا موقع 
  پیش کیا جائے گا۔ عوام بلا روک ٹوک اجلاسوں میں آ سکیں گے۔

  
 North-  بجے یونیورسٹی ایٹ بفلو سینٹر فار ٹومارو 1 مئی کو دوپہر 30پہلا ذاتی شرکت والا اجلاس 

Campus, 125 Service Center Road, Buffalo ۔ رجسٹر کرنے کے لیے، ملاحظہ کریں
https://www.ny.gov/bondact ،۔ وسطی نیو یارک، ایڈیرونڈیکس، اپر اور لوئر ہڈسن ویلی، برونکس، بروکلین

  اور لانگ آئی لینڈ کے لیے جلد ہی اضافی اجلاسوں کا اعلان کیا جائے گا۔ دو مجازی نشستیں بھی منعقد کی جائیں گی۔
  

ریاستی ایجنسیاں، مقامی حکومتیں، اور شراکت دار ایک کثیر سالہ عمل میں ماحولیاتی بانڈ ایکٹ کی فنڈنگ تک رسائی 
حاصل کر سکیں گے۔ ایک بین المحکمہ عملی گروپ فی الحال ریاست بھر میں ماحولیاتی فنڈنگ کی ضروریات کی 

نشاندہی کر رہا ہے اور بانڈ ایکٹ کے نفاذ کے لیے پروگرام کی جزیات تیار کر رہا ہے۔ تعلیمی سماعتی دورہ ان 
شرکائے کار اور دلچسپی رکھنے والے نیو یارک کے دیگر مکینوں کو ان منصوبوں کی اقسام کے بارے میں جاننے 

کے لیے مشغول کرے گا جن کی بانڈ ایکٹ معاونت کر سکتا ہے اور فنڈنگ کو آگے بڑھانے کے لیے اہلیت کے معیار 
  کے بارے میں بات چیت شروع کرے گا۔

  
 نے کہا، Basil Seggosریاستی محکمۂ تحفظِ ماحولیات کے کمشنر اور کلائمیٹ ایکشن کونسل کے شریک چیئر 

 کی Hochulگورنر  (Department of Environmental Conservation, DEC)محکمۂ تحفظِ ماحولیات "
قیادت میں کام کرنے اور ایک نسل میں سب سے اہم ماحولیاتی سرمایہ کاری کو لاگو کرنے کے لیے پرُجوش ہے۔ بانڈ 

 اور ہمارے ریاستی شراکت داروں کے لیے ایک موقع ہے کہ وہ ریاست بھر کے علاقوں DECایکٹ سماعتی دورہ 
کے ساتھ اہم ماحولیاتی منصوبوں پر رابطہ کریں جس سے مقامی معیشتوں کو بھی فائدہ پہنچے گا۔ آج کا اعلان ہمارے 
ماحول کے مستقبل پر اہلِ علاقہ کی آراء کو یقینی بنانے، موسمیاتی تبدیلیوں سے لڑنے، اور ریاستی بنیادی ڈھانچے کو 

  ۔"لچکدار بنانے کے لیے ریاست کے عزم کی نشاندہی کرتا ہے
  

ریاست نیو یارک کے محکمۂ تحقیق و تیاری توانائی کی صدر اور سی ای او اور کلائمیٹ ایکشن کونسل کی شریک 
بانڈ ایکٹ یقینی طور پر نیو یارک کے موسمیاتی ایکشن کے کام کو آگے  " نے کہا،Doreen M. Harrisچیئر 

 بانڈ ایکٹ کی فنڈنگ NYSERDA کی قیادت میں، Hochulبڑھانے والی ناقابلِ یقین رفتار کا حصہ ہے اور، گورنر 
کو سکول بسوں کے بیڑے کو اپنی بسوں کو بجلی فراہم کرنے میں مدد دینے کے لیے استعمال کرے گا، ساتھ ہی کم 

وسائل والے سرکاری سکولوں کی بھی مدد کرے گا تاکہ وہ توانائی بچانے والے اور سبز بنیادی ڈھانچے کو اپ گریڈ 
کر سکیں۔ آئندہ سماعتی دورے بہت اہم ہیں تاکہ ریاست بھر میں علاقوں کی ضروریات معلوم ہوں اور وہ اہم فیصلہ 

  ۔"سازی سے آگاہ کر سکیں جس سے نیو یارک کے تمام شہریوں کو فائدہ پہنچے گا
  

نیو یارک  کی قیادت میں Hochulگورنر " نے کہا، Erik Kulleseidریاستی پارکوں کے محکمے کے کمشنر 
ریاست کے پاس ماحولیاتی بانڈ ایکٹ کے ذریعے صاف ستھرا ماحول، مزید ماحولیاتی انصاف، ماحولیاتی تبدیلیوں سے 

 خیالات سے علاقے ہر کے ریاستنمٹنے اور صحت مند بیرونی تفریح تک رسائی کو بڑھانے کا زبردست موقع ہے۔ 
 کے داروں شراکت علاقائی اور حکومت اپنی میں ہے۔ اہم لیے کے نفاذ کامیاب کے پہل اس سماعت کی بصیرت اور
   ۔"ہوں منتظر کا گفتگوؤں ان ساتھ

  

ماحولیاتی عمارات " نے کہا، Maureen A. Colemanماحولیاتی عمارات کارپوریشن کی صدر اور سی ای او 
 اور ہمارے DECیہ یقینی بنانے کے لیے  (Environmental Facilities Corporation, EFC)کارپوریشن 

دوسرے ریاستی شراکت داروں کے ساتھ کام کرنے کے لیے پرُعزم ہے کہ بانڈ ایکٹ کی فنڈنگ ان علاقوں کو دی 

https://gcc02.safelinks.protection.outlook.com/?url=https%3A%2F%2Fwww.ny.gov%2Fbondact&data=05%7C01%7CRicardo.Pelaez%40otda.ny.gov%7C3cee23b745c64e49930b08db3f61e2dd%7Cf46cb8ea79004d108ceb80e8c1c81ee7%7C0%7C0%7C638173461893388150%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=nAMT9dZKCSYl9ODb1S%2B8Nc7uAZNRmUXJdT6I4ReV9nw%3D&reserved=0


 کا سماعتی دورہ ریاست کے عزم کی نشاندہی کرتا Hochulجائے جنہیں اس کی سب سے زیادہ ضرورت ہے۔ گورنر 
  ۔"ہے

  
ریاست نیو یارک ہمیشہ ماحولیاتی کوششوں میں " نے کہا، Richard A. Ballریاست نیو یارک کے کمشنر زراعت 

سرفہرست رہی ہے، بشمول ہمارے کھیتوں میں، اور ہم نے گزشتہ سال بانڈ ایکٹ کے لیے جو زبردست حمایت دیکھی 
ہے، اس سے یہ ظاہر ہوتا ہے کہ نیو یارک کے مکینوں کو اپنے ماحول کی کتنی پرواہ ہے۔ یہ سماعتی دورہ ہمارے 
علاقوں کو اس بات پر غور کرنے کا موقع فراہم کرے گا کہ کس طرح یہ اہم قانون سازی ہماری آبی گزرگاہوں کو 

صاف کرنے، ہمارے ماحولیاتی نظام کو محفوظ رکھنے، اور ہماری ریاست کے صحت مند مستقبل میں سرمایہ کاری 
کرنے میں مدد دے گی۔ میں زراعت میں اپنے شراکت داروں کی آراء سننے کا منتظر ہوں کہ ہم اپنے کسانوں کی مدد 

  ۔"کرتے ہوئے اپنے قدرتی وسائل کی حفاظت کرنے والے بہترین طریقوں پر عمل درآمد کیسے جاری رکھ سکتے ہیں
  

بانڈ ایکٹ اس " نے کہا، RuthAnne Visnauskasریاست نیو یارک گھروں اور کمیونٹی کی تجدید کی کمشنر 
بات کی ایک بہترین مثال ہے کہ نیو یارک ہمارے مستقبل میں کس طرح سرمایہ کاری کر رہا ہے۔ یہ سماعتی دورہ 

کے دفتر برائے لچکدار گھر اور  (Homes and Community Renewal, HCR)گھروں اور کمیونٹی کی تجدید 
علاقے اور ہمارے شراکت داروں کو مقامی علاقوں کے ساتھ مربوط کرے گا تاکہ ایسے منصوبوں کو آگے بڑھایا جا 
سکے جو بدلتی ہوئی آب و ہوا کے مطابق ڈھلنے اور طویل المعیاد پائیداری کو مضبوط بنانے میں مدد کرتے ہیں۔ ہم 

  ۔"آنے والی نسلوں کے لیے لچک پیدا کرنے کے لیے ریاست بھر کے علاقوں کے ساتھ منسلک ہونے کے منتظر ہیں

  

نیو " نے کہا، Jessica Ottney Maharتحفظِ فطرت کی نیو یارک کی پالیسی اور حکمتِ عملی کی ڈائریکٹر 
بلین کا صاف پانی، صاف ہوا اور گرین جابز ماحولیاتی بانڈ ایکٹ علاقوں کو صاف پانی کی حفاظت، $ 4.2یارک کا 

آلودگی کو کم کرنے، جنگلی حیات کی رہائش کے تحفظ، اور اچھی ملازمتیں تخلیق کرنے کا ایک غیر معمولی موقع 
 کو سماعتی دورے کے ساتھ بانڈ ایکٹ پر عمل درآمد شروع Hochulفراہم کرتا ہے۔  محکمۂ تحفظِ فطرت گورنر 

کرنے پر سراہتا ہے جو شرکائے کار کو دستیاب فنڈنگ کے بارے میں جاننے، علاقے کی ضروریات پر نقطۂ نظر کا 
اشتراک کرنے، اور پروگرام کے ڈیزائن پر رائے دینے کے مواقع فراہم کرے گا۔ اس دلچسپ عمل کے ذریعے، ہمارے 

ریاست بھر کے علاقے بانڈ ایکٹ کے وعدے کو پورا کرنے اور ایسے منصوبے فراہم کرنے کی حالت میں ہوں گے 
  ۔"جو اب اور نیو یارک کی آنے والی نسلوں کے لیے معیارِ زندگی کو بہتر بنائیں گے

  
گزشتہ نومبر " نے کہا، Andy Bickingڈائریکٹر برائے سرکاری تعلقات و عوامی پالیسی برائے خوبصورت ہڈسن 

میں نیو یارک کے رائے دہندگان نے صاف پانی، صاف ہوا اور گرین جابز ماحولیاتی بانڈ ایکٹ کو کثرتِ رائے سے 
 مقامی علاقوں تک ان کی ضروریات کے بارے میں جاننے کے لیے Hochulمنظور کیا تھا۔ ہم پرُجوش ہیں کہ گورنر 

پہنچ رہی ہیں اور بانڈ ایکٹ کیسے مدد کر سکتا ہے۔ مقامی حکومتوں اور علاقائی گروپس کے لیے یہ ایک بہترین 
جو ہماری صحت اور بہبود کو بہتر -- اور تیاری شروع کریں -- موقع ہے کہ وہ ایسے منصوبوں کی شناخت کریں 

بنائیں گے، ملازمتیں پیدا کریں گے، اور آنے والی نسلوں کی حفاظت کریں گے۔ ایک ایسے خطے میں جو معاشی اور 
  ۔"ثقافتی طور پر ہڈسن ویلی کی طرح متنوع ہے، یہ کام ضروری ہے

  
نیو یارک لیگ آف کنزرویشن ووٹرز نے  " نے کہا،Julie Tigheنیو یارک لیگ آف کنزرویشن ووٹرز کی صدر 

 Hochulماحولیاتی بانڈ ایکٹ کے نفاذ کے بارے میں ماہرین اور مقامی اہلِ علاقہ سے رائے لینے کے لیے گورنر 
بلین کے اقدام کو نیو یارک کے رائے دہندگان نے بھاری $ 4.2کے ریاست بھر میں سماعتی دورے کو سراہا ہے۔ جب 

اکثریت سے منظور کیا تھا، تو یہ موسمیاتی تبدیلیوں کا مقابلہ کرنے، پینے کے صاف پانی تک رسائی کو یقینی بنانے، 
اور ماحولیاتی انصاف کو فروغ دینے کے لیے حمایت کا ایک شاندار اعلان تھا، اور ہمیں یقین ہے کہ شرکائے کار کے 

ساتھ مشغول ہونے کے لیے گورنر کا عزم یہ یقینی بنائے گا کہ فنڈز کو مؤثر طریقے سے تقسیم کیا جاتا ہے اور جن 
  ۔"منصوبوں کو ترجیح ملتی ہے ان پر سب سے زیادہ اثر پڑے گا

   
   پر دستیاب ہے۔https://www.ny.gov/bondact بانڈ ایکٹ کے بارے میں مزید معلومات

  
###  

https://gcc02.safelinks.protection.outlook.com/?url=https%3A%2F%2Fwww.ny.gov%2Fbondact&data=05%7C01%7CRicardo.Pelaez%40otda.ny.gov%7C3cee23b745c64e49930b08db3f61e2dd%7Cf46cb8ea79004d108ceb80e8c1c81ee7%7C0%7C0%7C638173461893388150%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=nAMT9dZKCSYl9ODb1S%2B8Nc7uAZNRmUXJdT6I4ReV9nw%3D&reserved=0
https://gcc02.safelinks.protection.outlook.com/?url=https%3A%2F%2Fwww.ny.gov%2Fbondact&data=05%7C01%7CRicardo.Pelaez%40otda.ny.gov%7C3cee23b745c64e49930b08db3f61e2dd%7Cf46cb8ea79004d108ceb80e8c1c81ee7%7C0%7C0%7C638173461893388150%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=nAMT9dZKCSYl9ODb1S%2B8Nc7uAZNRmUXJdT6I4ReV9nw%3D&reserved=0

